He ngohe aromatawai ā-roto Toi Ataata 3.1B v1 mō te Paerewa Paetae 91855
TĀ TE KAIAKO WHĀRANGI
Ngohe Aromatawai: Kiriata
Paerewa Paetae Toi Ataata 91855: Te tātari i ngā tikanga toi taketake o ngā toi ataata 
Aronga: Toi Ataata 3.1B v1
Whiwhinga: 4

Te Horopaki
Ko tāu nā mahi he waihanga kiriata mō tētahi wāhi nāu anō i kōwhiri. Tirohia te momo kiriata ‘city symphony’ hei tauira.
Māu te kiriata e tohutohu, hopu, whakatika anō hoki kia tika ai te rere. Māu anō ngā oro, reo, waiata hoki e kōwhiri hei whakanikoniko i ngā ataata me ōna kōrero.
Ka aromatawaingia tāu kōwhiri me tāu whakamahi i ngā tikanga toi taketake e tika ana mō te whakahua i ōu whakaaro.  

Hei Mahi
Rangahaua tētahi wāhi. Kohia ngā whakaahua, kōrero, whakaaro anō hoki mō te wāhi hei whakaatu mā te kiriata. Whakaaturia ōu whakaaro/āu mahi ki ngā ākonga/kaiako hei wānanga tahi mā koutou.  
Hopu whakaahua/oro nō tēnā wāhanga, nō tēnā wāhanga o te wāhi. Mātakihia, whakaritea, āta tuhia anō hoki ngā hopunga katoa, ā, kōwhiria ngā wāhanga e tika ana mō te whakatakotoranga o te mahi. 
Whakaraupapatia ngā whakaahua kia kitea ai te whakatakotoranga o ngā whakaaro o roto. Ko te tapahanga tuatahi (arā, ‘rough cut’) tēnei. Whakaaturia te tapahanga nei ki te rōpu hei wānanga mā koutou. Whakamahia ngā whakahokinga kōrero hei tautoko i tāu whakarite i tētahi tapahanga tuarua (arā, ‘fine cut’). 
Whakaritea, whakaaturia te tapahanga tuarua ki te rōpū hei wānanga anō mā koutou, hei tautoko i tāu whakarite kiriata whakamutunga. Kei a koe te tikanga mō te maha o ngā whakawhitinga kōrero kia tika ai, kia pai ai te kiriata whakamutunga.
Kōwhiria, tāpirihia ngā oro me ngā waiata e pai ana, e tika ana mō tāu kiriata. He kiriata whai waiata tēnei. Whakaaturia anō ki te rōpū kohi whakahokinga kōrero ai. Titohia, kōwhiria rānei tētahi kōrero e pai ana, e tika ana mō tāu kiriata. Whakaritea tētahi hopunga reo, ā, āta tāpirihia ki tāu kiriata. He kiriata whai reo āpiti tēnei. Whakaaturia ki te rōpu hei wānanga mā koutou, ā, kohia ngā whakahokinga kōrero anō. 
Kaweatu ngā tauira e toru, kiriata whakamutunga wahangū, kiriata whai waiata, kiriata whai reo āpiti, ā, tukua atu ki tōu kaiako.

Taunakitanga: Toi Ataata 91855 Ngā tini aho

Kua mārama, kua tika te whakamahi i ngā tikanga toi taketake hei waihanga i tētahi kiriata.
Kua whakaraupapa, kua whakatakoto whakaaro i roto i te kiriata kia whakamāramatia ai ngā tikanga toi taketake o ngā toi ataata me te pūtakenga mai o aua tikanga. 
Kua whakatau whakaaro mō te āhua o ngā tikanga toi taketake o āianei, o anamata hoki, kua taunaki ai.

	
Kua tau te whakamāori i ngā tikanga toi taketake kia whaitake ki te horopaki o te kiriata, ki horopaki kē atu anō hoki.
Kua tau te whakaraupapa me te whakatakoto whakaaro e tika ana mō te horopaki.
Kua whakatau whakaaro mō te āhua o ngā tikanga toi taketake o ngā toi ataata o āianei, o anamata hoki, mā te whakatauira me te whakataurite ki tikanga kē atu.

	
Kua tau te whakawhānui i ngā tikanga toi taketake kia whaitake ki te horopaki o te kiriata, ki ngā horopaki huhua noa.
Kua āta whakaraupapa, kua āta whakatakoto whakaaro i roto i te kiriata kia whaitake ai ki te horopaki.

Kua tino mātau te whakatau whakaaro mō ngā āhuatanga o roto, o waho hoki e whakarerekē ai pea i te āhua o ngā tikanga toi taketake o ngā toi ataata o anamata mā te whakatauira me te whakataurite.





